
						維基文庫，自由的圖書館

					

					


					
					
					此页尚未校对




〈危衷。敢終致籲天之請。臣至愚極陋。粗識事君之義。頃蒙任使多以母老欲使侍養。控告若父。得賜矜從。今者不幸天奪所恃。既畢送終之禮。當為〉

〈報國之圖。况陛下軫記遣簮。甫及服除。即下起家之詔。臣感激恩遇。宜如何報。深願收還神觀。朝間命而夕引道。所以冐犯天威。至𠕂至三。必有大〉

〈不得已而不容勉强故也。西門之寄。控引已蜀。防固江湖。必得才畧威望精明勇銳之人。庶可折衝而禦侮。臣才畧既短。威望又輕。見於已試。略無〉

〈善狀。二者既之。儻粗有精力可以酬應。猶有可諉。而憂患之餘。疾病不赦。舊苦血疾。今復為寒濕所困。治療不痊。行履艱阻。終日塊坐。有同廢人。稍〉

〈覺疲勞。即欲僵仆。如此而責以制坦之風采。旗幟之精明。可乎。使臣貪榮冐寵。不自知止輿。疾而徃。以犯譏笑。上則有損國威。下則招致物議。不斃〉

〈于路。亦以罪歸。在㣲臣固不足道。於朝廷何益焉。必非慈父所以保全終始之意。伏望陛下念臣老之已至。譬如駑馬不任驅策。竟從臣請。使之謝〉

〈事。不然。則且使祝釐祠館。以便毉藥。假之𡻕月。或為全人。責其報國。亦未晚也。謹席藁私室。以待蕭斧。惟陛下即賜財幸。辭免知江陵府劄子〉

〈臣今月初六日承處州公文送到尚書省劄子奉聖㫖何某依舊觀文殿學士。知江陵府。兼京湖制置大使者。臣聞命震惕。罔知所措。伏念臣一介〉

〈庸陋。偶際昌時。叨塵過分。乞身去國十有一年。蒲柳之姿。未秋先落。頃蒙簡記。俾守三山。是時尚可支持。所以又叨因任。已而退歸蓬蓽。始獲稍親〉

〈醫藥。旋蒙收召。不能造朝。當上聖更化之秋。乃朝廷清明之日。金陵闕帥。狷蒙推擇。臣恐涉避事進退徊徨。是時偏親尚存。曲加勉勵。遂策駑鈍以〉

〈副馳驅。豈期𡻕未及周。偏親抱病。臣即乞納禄以弭灾殃。未蒙賜可之間。已罹風木之慘。匍匐號慟。歸抵郷閭。自此長齋結廬墓左。無復有意於人〉

〈世。偶假照臨。未先朝露。光陰迅速。忽終禮制。禍患之餘。百病交攻。精神昬憤。皮骨僅存。痼疾纏綿。藥石靡效。寒濕上攻。已而下疰。脚膝浮腫。腰膂沉〉

〈重。行步艱辛。有妨拜跪。自念已為廢人。不復可望天日。方欲投誠君父以祈謝事。不謂陛下尚軫盖惟之念。起以名藩。併兼京湖制閫之寄。臣雖感〉

〈極涕零。而九隕無日。豈能上當役使。伏望聖慈。曲照衷誠。特賜哀矜。檢會臣前任金陵日所奏。特許休致。使臣得辭榮寵。以延暮景。乃陛下生死肉〉

〈骨之賜。所有省劄。臣未敢祗受。辭免改知隆興府奏劄臣近具奏劄陳乞宫。觀差遣。伏凖尚書省劄子三省同奉聖㫖改差知隆興府。臣聞命〉


〈震惕。罔知所措。伏念臣謬承人乏。假守南閩。閲時雖多。課效無有。政以蒲柳之質。衰病交攻。偏親之年。喜懼罙甚。故願將母還里。以奉菽水之歡。杜〉

